
   Annotatsiya: Mazkur tezisda umumiy o‘rta ta’lim maktablarining 9-sinf 

biologiya fanidagi “Genetika va seleksiya” bobini o‘qitishda STEAM 

texnologiyasidan samarali foydalanish metodikasi yoritilgan. STEAM yondashuvi 

orqali biologiyani o‘qitish an’anaviy usullarga nisbatan yanada yuqori samaradorlikka 

ega. Integratsiyalashgan ta’lim modeli o‘quvchilarni ko‘proq mustaqil fikrlashga, 

bilimlarni turli kontekstlarda qo‘llashga, texnologik vositalardan ongli foydalanishga 

undaydi. 

  Shuningdek, biologiyaning boshqa fanlar (texnologiya, muhandislik, san’at) 

bilan uyg’unlashtirilishi fanni “ajratilgan nazariy bilim” emas, balki real hayotiy 

muammolarni hal qilish vositasi sifatida ishtirok etishga olib keladi. Bu yondashuv 

XXI asr o‘quvchilari uchun zarur bo‘lgan kompetensiyalar - tanqidiy fikrlash, 

ijodkorlik, muammoni hal qilish va hamkorlikda ishlash ko‘nikmalarini rivojlantiradi. 

Tezis o‘quv jarayonida STEAM yondashuvini amaliy joriy etishni istagan 

biologiya fani o‘qituvchilari uchun metodik tavsiyalarni o‘z ichiga oladi. 

Kalit soʻzlar: genetika, seleksiya, STEAM texnologiyasi, biologiya ta’limi, 9-

sinf, fanlararo integratsiya, metodika, tajriba asosida o‘qitish, irsiyat, o‘zgaruvchanlik, 

loyihaviy yondashuv, vizual modellash, innovatsion dars. 

        

 Kirish. Maqsad: Biologiya ta’limiga STEAM ta’lim texnologiyasini joriy etish. 

O‘tkazilgan darslar: Har bir sinfda kamida IV chorak davomida 17 ta  bo‘lib, jami 

38 dan ortiq darslar innovatsion metodika asosida o‘tkazildi. Eksperimental sinflarda 

qo‘llanilgan metodlar: 

• Formativ baholash: rubrikalar bilan ishlash, o‘zini baholash; 

• 5E modeli, innovatsion ta’lim metodikasi: savollarni juftlikda muhokama qilish; 

• Ochiq topshiriqlar: asosli javob bilan; 

• Amaliy mashg‘ulotlar; 

• Mini-loyihalar: tadqiqot ishlarini rasmiylashtirish va himoya qilish; 

• Biologik jarayonlarni vizualizatsiya qilish (model,  

sxema, raqamli simulyatsiya); 

• Tadqiqot savollarini guruh bo‘lib ishlash orqali yechish; 

• Finlandiya o‘quv materiallari va metodik tavsiyalardan foydalanish. 

STEAM texnologiyasi uslubidagi topshiriq va o‘yin namunasi (9-sinf, mavzu: 

“Genetika va seleksiya boblari bo‘yicha mavzularni qanday o‘zlashtirganliklari bilish 

xaritasi”): 

 

 
 

Bunda o‘quvchilar o‘zlarini 10 ballikda baholaydilar, natijaga qarab o‘qituvchi 

mavzulardagi bo‘shliqni aniqlab oladi. 

Baholash: 

• Har bir bosqichda topshiriq bajarsa — 1 ball 

• Yaratilgan umumiy yo‘l xaritasi — 3 ball 

• To‘g‘ri va asosli izohlar — 2 ball 

Maksimal ball: 10  

Formativ baholash vositalari: 

 • “Exit card” – Dars oxirida “Bugun men nimani o‘rgandim?” savoliga yozma 

javob. 

• “O‘zimni baholayman” varaqasi: o‘yin davomida ishtirok darajasini belgilaydi 

(ha/qisman/yo‘q). 

• Eksperiment olib bajarish; 

• Kuzatuv kundaligini yuritish; 

• Jadval tuzish; 

• Diagramma chizish; 

• Natijalarni taqdimot qilish. 

III. Nazorat bosqichi 

Maqsad: Yangi metodikaning samaradorligini aniqlash. Metodlar: 

• Yakuniy testlarni o‘tkazish; 

• Takroriy so‘rovnomalar; 

• Eksperimental va nazorat guruhlar natijalarini taqqoslash; 

 

1-rasm. Darsni baholash va natijalarni aniqlash 

Manba: Muallif ishlanmasi. 

          

Xulosa. STEAM ta’limi o‘quvchini passiv tinglovchidan faol tadqiqotchiga 

aylantiradi. Dars jarayonida o‘quvchi faqat ma’lumotni qabul qilmaydi, balki uni 

izlaydi, sinaydi va o‘ziga xos tarzda qayta yaratadi. Bu – XXI asr ta’limining asosiy 

talabidir. Muammolarni ko‘ra oladigan va ularga yechim topishga jur’at qiladigan 

yoshlar kelajakda muvaffaqiyatga erishadi. STEAM ta’lim shu jur’atni  uyg’otadi, shu 

kompotensiyani shakllantiradi. Bu- bugungi dunyo ta’limining eng katta talabidir. 

